
وه، (
হিমালয় ও দক্ষিণাত্যে যথাক্রমে গোবর্ধন সারদা জ্যোতি (যোগী) ও শৃঙ্গের নামক চারিটি মঠ স্থাপন তাহার অপূর্ব কীর্তি। এইসকল মঠ হইতে এখনও অদ্বৈতবাদ প্রচারিত হইতেছে। . কার্থেজ : উত্তর আফ্রিকায় অবস্থিত একটি প্রাচীন রাজ্য। রোমক সাম্রাজ্যের অভু্যখানের ফলে এই সাম্রাজ্যের পতন হয়। রোম ও কার্থেজের মধ্যে যুদ্ধ রোমের ইতিহাসে পিউনিক যুদ্ধ’ নামে খ্যাত—প্রসিদ্ধ সেনাপতি হানিবল রোমের বিরুদ্ধে যুদ্ধে পরাজিত হন । ভেনিস : মধ্যযুগে ইটালির সমুদ্রতীরে একটি প্রসিদ্ধ নগররাজ্য । এই রাজ্যে রাজতন্ত্রের পরিবর্তে ধনী ব্যবসায়ীদের দ্বারা পরিচালিত অভিজাত-তান্ত্রিক শাসনব্যবস্থা প্রচলিত ছিল । টােয়র ( Tyre ) : ভূমধ্যসাগরের পূর্ব উপকূলে বর্তমান সিরিয়ার মধ্যে জেরুসালেম ও ডামাস্কাসের মধ্যবর্তী একটি প্রাচীন বন্দর। এখানে ইজিয়ান সভ্যতার নিদর্শন পাওয়া যায়। আলেকজাওরের দিগ্বিজয়কালে টায়র সাহসিকতার সহিত যুদ্ধ করিয়া পরাজিত হয়। চার্বক ঃ খৃঃ ৩য় শতকের নাস্তিক্যবাদী হিন্দু দার্শনিক। র্তাহার মতবাদে ঈশ্বর আত্মা পরকাল জন্মস্তির প্রভৃতি অস্বীকৃত। ইহকালসৰ্বস্বতা ও ভোগবাদ এই দর্শনের মূলকথা। এই দর্শন "লোকায়ত দর্শন’ নামেও পরিচিত । আর্যসমাজ : কাথিয়াওয়াড়ে জাত দয়ানন্দ সরস্বতী কর্তৃক ১৮৭৫ খৃঃ স্থাপিত। এই সমাজ বেদের সংহিতাভাগকে অপৌরুষেয় বলিয়া স্বীকার করেন, স্বতঃপ্রমাণ মানেন, মূর্তিপূজা শ্ৰাদ্ধ তৰ্পণ মানেন না। সত্যধর্ম ও জ্ঞান-বিজ্ঞানের মূলমন্ত্র বেদেই রহিয়াছে সুতরাং ভারতে বৈদিক ধর্মের পুনঃপ্রচারের প্রয়োজন আছে বলিয়া এই সমাজ বিশ্বাস করেন। স্বামী দয়ানদের বিখ্যাত গ্রন্থের নাম ‘সত্যার্থপ্রকাশ’ ।

				 এই পাতা শেষ সম্পাদিত হয়েছে ২১:০৭টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

